
Shri SarayU Mahatmyam

ஶ்ரீஸரயூ மாஹாத்ம்யம்

மஹாரஜத³ஶரத² உவாச ।
மந்வந்தர ஸஹஸ்த்ரைஸ்து காஶீவாஸேந யத்ப²லம் ।
தத்ப²லம் ஸமவாப்நோதி ஸரயூ த³ர்ஶநே க்ரு’தே ॥ 1॥
யா க³திர்யோக³யுக்தாநாம் வாராணஸ்யாம் தநுத்யஜாம் ।
ஸா க³தி:ஸ்நாந மாத்ரேண ஸரய்வாம் ஹரி வாஸரே ॥ 2॥
புஷ்கரே து நரோ க³த்வா கார்திக்யாம் க்ரு’த்திகா தி³நே ।
தத்ப²லம் ஸமவாப்நோதி ஸரயூ த³ர்ஶநே க்ரு’தே ॥ 3॥
ஷஷ்டி² வர்ஷ ஸஹஸ்ராணி பா⁴கீ³ரத்²யவகா³ஹநாத் ।
தத்ப²லம் ஸமவாப்நோதி த்³ரு’ஷ்ட்வா தா³ஶரதீ²ம் புரீம் ॥ 4॥
நிமிஷந்நிமிஷார்த⁴ம் வா ப்ராணிநாம் ராமசிந்தநம் ।
யத்ர குத்ரஸ்தி²தோ ஜீவோ ஹ்யயோத்⁴யாம் மநஸாஸ்மரேத் ।
ந தஸ்ய புநராவ்ரு’த்தி: கல்பாந்தர ஶதைரபி ॥ 5॥
ஜலரூபேண ப்³ரஹ்மைவ ஸரயூ மோக்ஷதா³ஸதா³ ।
நைவாத்ர கர்மணாம் போ⁴கோ³ ராமரூபோ ப⁴வேந்நர:॥ 6॥
இதி ஶ்ரீஸரயூ மாஹாத்ம்யம் ஸம்பூர்ணம் ।

